
Suryakritam Shiva Stotram

સૂર્યકૃતં શિવસ્તોત્રમ્

રવિરુવાચ ।
દેવદેવ જગતામ્પતે વિભો ભર્ગ ભીમ ભવ ચન્દ્રભૂષણ ।
ભૂતનાથ ભવભીતિહારક ત્વાં નતોઽસ્મિ નતવાઞ્છિતપ્રદ॥ ૪૬॥
ચન્દ્રચૂડ મૃડ ધૂર્જટે હર ત્ર્યક્ષ દક્ષશતતન્તુશાતન ।
શાન્ત શાશ્વત શિવાપતે શિવ ત્વાં નતોઽસ્મિ નતવાઞ્છિતપ્રદ॥ ૪૭॥
નીલલોહિત સમીહિતાર્થદ હે દ્વ્યેકલોચન (= ત્રિલોચન)વિરૂપલોચન ।
વ્યોમકેશપશુપાશનાશન ત્વાં નતોઽસ્મિ નતવાઞ્છિતપ્રદ॥ ૪૮॥
વામદેવ શિતિકણ્ઠ શૂલભૃચ્ચન્દ્રશેખર ફણીન્દ્રભૂષણ ।
કામકૃત્પશુપતે મહેશ્વર ત્વાં નતોઽસ્મિ નતવાઞ્છિતપ્રદ॥ ૪૯॥
ત્ર્યમ્બક ત્રિપુરસૂદનેશ્વર ત્રાણકૃત્ત્રિનયન  ત્રયીમય ।
કાલકૂટદલનાન્તકાન્તક ત્વાં નતોઽસ્મિ નતવાઞ્છિતપ્રદ॥ ૧.૪૯.૫૦॥
શર્વરીરહિતશર્વસર્વગ સ્વર્ગમાર્ગસુખદાપવર્ગદ ।
અન્ધકાસુરરિપો કપર્દભૃત્ત્વાં નતોઽસ્મિ નતવાઞ્છિતપ્રદ॥ ૫૧॥
શઙ્કરોગ્રગિરિજાપતે પતે વિશ્વનાથ વિધિવિષ્ણુસંસ્તુત ।
વેદવેદ્ય વિદિતાઽખિલેઙ્ગિત  ત્વાં નતોઽસ્મિ નતવાઞ્છિતપ્રદ॥ ૫૨॥
વિશ્વરૂપપરરૂપવર્જિત   બ્રહ્મજિહ્મરહિતામૃતપ્રદ ।
વાઙ્મનોવિષયદૂરદૂરગ ત્વાં નતોઽસ્મિ નતવાઞ્છિતપ્રદ॥ ૫૩॥
ઇતિ શ્રીસ્કાદપુરાણે કાશીખણ્ડે પૂર્વાર્દ્ધે એકોનપઞ્ચાસતતમા- ધ્યાયાન્તર્ગતં

ગઙ્ગામાહાત્મ્યસ્તોત્રં  સમાપ્તમ્ ।
સ્કન્દપુરાણ । કાશીખણ્ડ । પૂર્વખણ્ડ । અધ્યાય ૪૯/૪૬-૫૩॥

